
〈修行記凢欲養體先湏養胃凢欲養胃先湏養心凢欲養〉

〈心先湏養神凢俗養神先湏養氣凢欲養氣先湏養精凢〉

〈欲養精先湏養性凢欲養性先湏養智是謂息命之經也〉

〈大藏經東震初祖達磨尊者示相南天竺國王之太子於〉

〈諸法性頓得通量傳道時至隻履西歸主正法眼藏以妙〉

〈悟發真度越聖凢者只此二十字耳正誦回文皆有義諦〉

〈曾子曰吾日三省吾身弟子入則孝出則悌謹而信乾卦曰庸言之信庸行之謹中〉

〈庸曰庸德之行庸言之謹凢發言行事苟能省戒以加謹又何有過累之愆乎賛曰〉

〈謹之爲法防患未兆動先讅思言化樞要如人宵征前驅乘爝進不憂虞險夷必照〉

〈孔子曰禮與其奢也寜儉又曰以約失之者鮮矣又士志於道而耻惡衣惡食者〉

〈未足無議也古人以儉爲美德今人以儉相耻病盖儉可成家而有常足之樂賛曰〉

〈儉之爲法誠貪節用在德曰恭在寳曰仲素履無咎清風可頌知足常足前賢所重〉

〈張公藝九世同居北齊隋唐皆旌表其門麟德中髙宗封泰山幸其宅問公藝所以〉

〈睦族之道公藝請紙筆以對乃書忍字百餘以進意謂宗族所以不協由尊長衣食〉

〈或有不均卑㓜禮節或有不備更相責望遂為乖爭苟能相與忍之則家道睦雍矣〉


〈王龍舒以爲佛家五戒即儒者五常不殺仁也不盗義也不邪媱禮也不妄語信也〉

